
గురుపరమ్పరా ౨

శ్రీమతే  రామానుజాయ నమః
శ్రీదక్షిణ  అహోవిల ఆశ్రమ  (పురానీలఙ్కా)
గురుపరమ్పరా
శ్రీమాన్  వేఙ్కటనాథార్యః కవితార్కికకేసరీ ।
వేదాన్తాచార్యవర్యో మే సన్నిధత్తాం సదా హృది ॥ ౧॥
వేదాన్తాచార్యసిద్ధాన్తవిఖ్యాతవిజయధ్వజమ్   ।
కౌశికం శ్రీనివాసార్యం  విద్యానిధిమహం భజే ॥౨॥
శ్రీరఙ్గనాథయతివర్యకృపాప్తబోధం 
శ్రీవాసుదేవశిఖరార్యదయావలమ్బమ్  ।
వైరాగ్యభక్తిముఖసద్గుణసాగరం 
శ్రీనారాయణం  శ్రుతిశిరో  గురుమాశ్రయామః  ॥ ౩॥
వేదాన్తనారాయణయతీన్ద్రకృపావలమ్బం
శ్రీచిత్రకూటగిరికాననయోగనిష్ఠమ్    ।
శాన్త్యాది బోధపరిపూర్ణవిశుద్ధవృత్తం  
పురుషోత్తమాఖ్యగురుదేశికమాశ్రయామః  ॥ ౪॥
శ్రీలక్ష్మీనృసింహార్చనబద్ధదీక్షం 
పురుషోత్తమేన గురుణా సుకటాక్షణీయమ్ ।
తత్త్వత్రయస్య  పరిశీలనమేకనిష్ఠం
శ్రీవేదమూర్తిబలభద్రగురుం   భజామి ॥ ౫॥
శ్రీనారాయణపాదపద్మయుగలం  ధ్యాత్వా స్వరూపఙ్గతః ,
శ్రీరఙ్గేశసమర్చనే   ప్రతిదినం  లగ్నం మునిం దేశికమ్ ।
పూర్వాచార్యపదే నియోజ్య మనసం ప్రాప్తం   రహస్యత్రయం
శాలిగ్రామమునిం  భజామి సతతం శ్రీచిత్రకూటాశ్రయమ్    ॥౬॥
వేదాన్తదేశికపదే వినిషక్తచిత్తం ,

అష్టాక్షరం  సచరమం ద్వయమాశ్రయన్తమ్  ।
శ్రీవ్యేఙ్కటేశ  కరుణాపరిపూర్ణబోధం ,
ఘనశ్యామ దేశికపదం సతతం నమామి ॥ ౭॥

శ్రీరాఘవేన్ద్రపదపఙ్కజప్రీతిభాజం   ,
శ్రీవైష్ణవాది    జనసేవితపాదపద్మమ్ ।

శాన్త్యాది ధైర్యశమయోగయుతం  సుశీలం,
వైరాగ్యమూర్తిపురుషోత్తమమాశ్రయామి   ।

వైరాగ్యజ్ఞానహరిప్రీతియుతం    శరణ్యం,
రామప్రపన్నవరదేశికమాశ్రయామి   ॥౮॥

శ్రీజానకీసాఙ్ఘ్రిసరోజచిత్త  -
మౌదార్యశాన్తిపరిపూర్ణయుతప్రవీణమ్   ।

వన్యేన జీవనకృతం తపసా జ్వలన్తం,
శ్రీరామదేశికగురుం  శరణం ప్రపద్యే  ॥౯॥

శ్రీవైష్ణవాన్వయసుసేవనభక్తచిత్తం   
శ్రీరామదేశికకృపాప్తసమస్తబోధమ్  ।

శ్రీ శ్రీనివాసచరణామ్బుజచఞ్చరీకం
శ్రీదేశికార్యబలరామగురుం  భజామి ॥ ౧౦॥

శ్రీరామానుజదేశికస్య  రాగనిష్ఠ -రఙ్గేశ -యోగీన్ద్ర  యో ప్రాప్తజ్ఞాన  -
విరాగభక్తిమతులం శ్రీరామదేశికగురుం  బలరామప్రపన్నదేశికం
దేశికదయాకైఙ్కర్యసేవారతం  శ్రీజగన్నాథగురుం  ప్రపన్నవరదం
నిత్యం భజేత్సాదరమ్ ॥ ౧౧॥
శ్రీమదహోబిలనృసింహపదాబ్జభక్తం  

శ్రీరామదేశికద్వ  మన్త్రరత్నమ్  ।
శ్రీదేశికాలబలరామపదే  నియుక్తం

శ్రీమతే  జగన్నాథగురుం భజామి ॥ ౧౨॥
కాశ్యపగోత్రసముద్భవే  ద్విజవరం వేదాన్తసేవారతమ్ ।
స్వామిన్ శ్రీరామానుజరామదేశికపదే  కైఙ్కర్యనిష్ఠావృతమ్   ॥ ౧౩॥
స్వామిన్ శ్రీజగన్నాథపాదశశినే  కిరణై రసే వర్ద్ధితమ్  ।
స్వమిన్ శ్రీమజ్జగద్గురుం    రోహిణీశ్వరప్రపన్న -
భక్తసులభం నిత్యం భజే సాదరమ్ ॥ ౧౪॥

ఇతి గురుపరమ్పరా ౨ సమాప్తా ॥

